
送魏四落第還鄉

作者：岑參

↑ 全唐詩�卷199

東歸不稱意，客舍戴勝鳴。

臘酒飲未盡，春衫縫已成。

長安柳枝春欲來，洛陽梨花在前開。

魏侯池館今尚在，猶有太師歌舞臺。

君家盛德豈徒然，時人注意在吾賢。

莫令別後無佳句，祗向壚頭空醉眠。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

